
[image: image2.jpg]



REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M
PËR VERIFIKIMIN E LISTAVE SHUMEMËRORE TË PARTISË MENDIMI I DJATHTË LIBERAL PJESËTARE E KOALICIONIT  ALEANCA PËR SHQIPËRINË EUROPIANE PËR ZGJEDHJET PËR KUVENDIN E SHQIPËRISË TË VITIT 2013
Komisioni Qendror i Zgjedhjeve në mbledhjen e datës 10.05.2013, me pjesëmarrjen e:

Lefterije
LUZI (LLESHI)-

Kryetare

Hysen 

OSMANAJ-


Anëtar

Klement
ZGURI-


Anëtar

Vera

SHTJEFNI-


Anëtare

Shqyrtoi çështjen me:

OBJEKT:
Verifikimi i listave shumemёrore të Partisë Mendimi i Djathtë Liberal, pjesëtare e Koalicionit Aleanca për Shqipërinë Europiane, për zgjedhjet për Kuvendin e Shqipërisë të vitit 2013.
BAZË LIGJORE:
Neni 23, pika 1, germa a, neni 67, pika 4, neni 72 dhe neni 73, pika 1 të Ligjit nr.10019, datë 29.12.2008 “Kodi Zgjedhor i Republikës së Shqipërisë” i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike 
V Ë R E N:

Partia Mendimi i Djathtë Liberal, është regjistruar si subjekt zgjedhor për zgjedhjet për Kuvendin e Shqipërisë, me vendimin e KQZ-së nr. 207, datë 19.04.2013. Me vendimin e KQZ-së nr.282, datë 04.05.2013 është regjistruar koalicioni Aleanca për Shqipërinë Europiane, ku rezulton se partia Mendimi i Djathtë Liberal është pjësëtare e tij. 
Në bazё të nenit 67, dhe nenit 72, të ligjit nr. 10019, datë 29.12.2008 “Kodi Zgjedhor i Republikës së Shqipërisë”  Partia Mendimi i Djathtë Liberal ka paraqitur në KQZ dokumentacionin për pranimin e listës shumemërore. Dokumentacioni i paraqitur pёrmban:

1. Listat shumemёrore për 12 Zonat Zgjedhore.

2. Deklarimin për vendet sipas kuotës gjinore, për cdo zonë zgjedhore

3. Deklaratat e kandidatёve tё listave shumёmёrore, tё cilёt deklarojnё se gёzojnё tё drejtёn e votёs dhe se pranojnё të kandidojnë si kandidat të listës shumemërore .
4. Kopje të dokumentit të identifikimit për të gjithë kandidatët e listave shumemërore

5. Vёrtetimin nr. 839/1 prot., datë 24.04.2013 nga  Kuvendi i Shqipёrisё i cili vërteton se Partia Socialiste zotëron 61 mandate të cilët janë deputetë të Kuvendit të Republikës së Shqipërisë në Legjislaturën e ÇVIII.

Në mbledhjen e datës 10.05.2013 në bazë të nenit 73, të Kodit Zgjedhor, Komisioni Qendror i Zgjedhjeve verifikoi listën shumemërore të kandidatëve për deputet të Partisë Mendimi i Djathtë Liberal dhe dokumentacionin bashkëngjitur të paraqitur dhe konstatoi se :
Znj. Paola Gjovalin Kolgegaj kandidon dhe në listën shumemërore për Zonën Zgjedhore,Qarku Elbasan me numër rendor 3 për Partinë Mendimi i Djathtë Liberal dhe në listën shumemërore për Zonën Zgjedhore, Qarku Shkodër me numër rendor 10 për Partinë Popullore Kristian Demokrate . Kodi Zgjedhor i ndryshuar në nenin 67 pika 4 parashikon se kandidati për deputet i rregjistruar në një listë shumemërore në një zonë zgjedhore nuk mund të regjistrohet si i tillë për një zonë zgjedhore tjetër, edhe për llogari të një partie apo koalicioni tjetër dhe as si i propozuar nga një grup zgjedhësish
PËR KËTO ARSYE:
Komisioni Qendror i Zgjedhjeve mbështetur në nenin 23, pika 1, germa a neni 67, pika  4,  neni 72 dhe neni 73, pika 1 të Ligjit nr.10019, datë 29.12.2008 “Kodi Zgjedhor i Republikës së Shqipërisë”.
V E N D O S I:

Kthimin për korrigjim në përbërjen e listave shumemërore  të Partisë Mendimi i Djathtë Liberal për zonën zgjedhore Qarku Elbasan. 
Ky vendim hyn në fuqi menjëherë.
Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

